
Shri Bhadradri Rama Sharanagati

ஶ்ரீ ப⁴த்³ராத்³ரீராம ஶரணாக³தி:

ஶ்ரீமத்பயோருஹஸுதா⁴கலஶாதபத்ர
மத்ஸ்யத்⁴வஜாங்குஶத⁴ராதி³மஹார்ஷசிஹ்நௌ ।

பத்³மப்ரவாலமணிவித்³ருமமஞ்ஜுஶோபௌ⁴
ப⁴த்³ராத்³ரிராமசரணௌ ஶரணம் ப்ரபத்³யே ॥ 1॥

வாமாங்கஹஸ்தத்⁴ரு’தபூ⁴மிஸுதாரதா²ங்க³
ஸங்கா²ஶுக³ப்ரணயிஸவ்யகராऽப்³ஜநேத்ர ।

பார்ஶ்வஸ்த²சாபத⁴ரலக்ஷ்மண தாவகீநௌ
ப⁴த்³ராத்³ரிராமசரணௌ ஶரணம் ப்ரபத்³யே ॥ 2॥

பு²ல்லாரவிந்த³ருசிரா வநிஶம் லஸந்தௌ
ஸம்வர்திகாலிஸமதாலலிதாங்கு³லீகௌ ।

தத்ஸூதமௌக்திகப²லாயிதஸந்நிபௌ⁴ தே
ப⁴த்³ராத்³ரிராமசரணௌ ஶரணம் ப்ரபத்³யே ॥ 3॥

ப⁴க்த்யர்பிதஸ்பு²ரது³தா³ரஸரோருஹாலீ
ஸம்யக்³விலக்³நமகரந்த³லவாபி⁴ஶங்காம் ।

பாதா³ங்கு³லீநக²மிஷாத் பரிகல்பயந்தௌ
ப⁴த்³ராத்³ரிராமசரணௌ ஶரணம் ப்ரபத்³யே ॥ 4॥

முக்தாவளீ லஸதி விஷ்ணுபதே³ தவேதி
வேத:³ ப்ரபோ³த⁴யதி தாம் நக²ராலிரக்ஷ்யாத் ।

ப்ரத்யக்ஷத: ப்ரகடநேந ததோऽதி³கௌ தே
ப⁴த்³ராத்³ரிராமசரணௌ ஶரணம் ப்ரபத்³யே ॥ 5॥

நீஹாரபி³ந்து³த³லஶோபி⁴தநாலபத்³மே
பா⁴ஸ்வந்நகா²ங்கு³லிஸுஜங்க⁴தயா விஜித்ய ।

வித்⁴யர்சிதை ரிவ ஸுமைர்விஹிதாட்டஹாஸௌ
ப⁴த்³ராத்³ரிராமசரணௌ ஶரணம் ப்ரபத்³யே ॥ 6॥

ஶ்ரீ ப⁴த்³ராத்³ரீராம ஶரணாக³தி:

பூர்ண: கலங்கரஹிதோ விது⁴ ராநநாத்ம
ஸூர்யப்ரபா⁴ऽபி⁴ப⁴வமுக்தமதி ப்ரஸந்நாம் ।

தாராவலீ மிவ நகா²வலி மாவஹஸ்தௌ
ப⁴த்³ராத்³ரிராமசரணௌ ஶரணம் ப்ரபத்³யே ॥ 7॥

ஶ்ருத்யங்க³நாகசப⁴ராந்தரராஜமாந
ஸிந்தூ³ரரேணுமிலநா தி³வ ப⁴க்தாஹ்ரு’த்ஸு ।

வாஸாதிரேகவஶத: கில ஜாதராகௌ³

ப⁴த்³ராத்³ரிராமசரணௌ ஶரணம் ப்ரபத்³யே ॥ 8॥
கோடீரகோடிக⁴டநா தி³வ தே³வதாநாம்

கோபாதி³வாம்பு³ருஹவித்³ருமபல்லவேஷு ।
ப⁴க்தாலிவைரிகலநா த³திமாத்ரரக்தௌ

ப⁴த்³ராத்³ரிராமசரணௌ ஶரணம் ப்ரபத்³யே ॥ 9॥
பே⁴தோ³ऽஸ்தி நைவ க²லு தா³ருஶிலாதி³காநாம்

ஆலோச்ய சைவ மகி²லாகரசூர்ணபா⁴ஜௌ ।
ஸங்க்ஷாலிதௌ ஸுமநஸா தரிஜீவிநா தே

ப⁴த்³ராத்³ரிராமசரணௌ ஶரணம் ப்ரபத்³யே ॥ 10॥
த்⁴யாநைகநிக்⁴நமுநிமாநஸவாஸகாலே

ஸக்தாநுராக³யுதஸத்யகு³ணைகஶங்காம் ।
ப⁴க்தாவலேர்நக²ருசா பரிகல்பயந்தௌ

ப⁴த்³ராத்³ரிராமசரணௌ ஶரணம் ப்ரபத்³யே ॥ 11॥
உந்மார்க³கர்ஷிமுநிமாநஸவாரணாநாம்

ஶப்³தா³தி³போ⁴க³மத³வாரிமலீமஸாநாம் ।
ஆலாநபாத³த்³ரு’ட⁴தாகரகீலகு³ல்பௌ²

ப⁴த்³ராத்³ரிராமசரணௌ ஶரணம் ப்ரபத்³யே ॥ 12॥
மாயாம்ரு’கா³ர்த² மவநீதநயாநியோகா³த்

ஆயாஸபூர்வ மடவீதடதூ³ரசாராத் ।
ஆரக்தகோகநத³கோமலகாந்திபா⁴ஜௌ

ப⁴த்³ராத்³ரிராமசரணௌ ஶரணம் ப்ரபத்³யே ॥ 13॥
பூ⁴மீஸுதாகரதலோத³ரராஜமாந

காஶ்மீரகாந்திமிலநா தி³வ ராக³வந்தௌ ।

ஶ்ரீ ப⁴த்³ராத்³ரீராம ஶரணாக³தி:

ப⁴க்தௌக⁴ரக்ஷணகலாதிவிசக்ஷணௌ தே
ப⁴த்³ராத்³ரிராமசரணௌ ஶரணம் ப்ரபத்³யே ॥ 14॥

பாதோ²தி⁴ஜந்மபரிகல்பிதபாத்³யதா⁴ரௌ
பா²லாக்ஷமூர்த⁴த⁴ऽதபாவநதீர்த²ஹேதூ ।

பாஷாண மேணநயநாவிப⁴வம் நயந்தௌ
ப⁴த்³ராத்³ரிராமசரணௌ ஶரணம் ப்ரபத்³யே ॥ 15॥

ஶ்ரீ வேங்கடார்யபத³பங்கஜஸேவகேந
ஶ்ரீ ஶ்ரீநிவாஸ சரமாவதி⁴கிங்க ரேண ।

ப்ரோக்தா ப்ரபத்திவிநுதிம் பட²தாம் ஜநாநாம்
ப⁴த்³ராத்³ரிராட்³தி³ஶது ப⁴த்³ர மநித்³ரமேவ ॥ 16॥

இதி ஶ்ரீ ப⁴த்³ராத்³ரீராம ஶரணாக³தி:ஸமாப்தா ।

